
Бір тамшы қан 
өмірді құтқарады

Балбармақ, берен 
болмыс, кенен кеуде

Тұт бойында
тылсым бар

Аса қадірлі Елбасы!
Құрметті отандастар!
 
Ең алдымен, маған зор сенім 

артып, қолдау көрсеткен барша 
Қазақстан халқына алғыс айтамын!

Бұл сайлау, шын мәнінде, демо-
кратия талаптарына сай өтті. Сай-
лау алаңында, нағыз ашық бәсекеге 
түсу мүмкіндігі болды. Барлық са-
яси күш өкілдері қатысты. Саяси 
бағдарламалар сайысқа түскен әділ 
дода болды.

«Сайлау – бұл қатысушылардың 
пікірі ғана жеңіске жететін жарыс» – 
дейді. Расында, әділ пікір.  

Осы өте маңызды саяси бәсе
кеде біздің халқымыздың дана
лығы, парасаты жеңді. Сондықтан, 
бұл жеңіс – халқымыздың жеңісі! 
Біз бір ел болып, халық болып 
Қазақстанның алдағы даму жолын 
бірге айқындадық.

9 маусымда Қазақстанның 
жарқын болашағы үшін дауыс бер-
ген Әрбір азаматтың пікірі – Біз үшін 
өте маңызды! Өйткені, халқымыздың 
тату лығы, ынтымағы, бірлігі – біздің 
ең басты құндылығымыз. Осы 
құндылықты көздің қарашығындай 
сақтау – баршамызға ортақ парыз. 
Сондықтан, Президент ретінде хал 
қымызға мынаны айтқым келеді:

Еліміздің әр азаматының мүд
десін қорғау – менің бас ты мақсатым. 
Оларды саяси көз қарастары мен 

ұстанымдарына қарай бөлуге жол 
бермеймін! Түрлі саяси және қоғам 
қайрат керлерінен келіп түскен 
құнды ұсыныстарды, бастамаларды 
мен өз жұмысымда міндетті түрде 
ескеремін. 

Ашық және әділ жұмыс істейміз. 
Біз үшін ең маңызды міндет – заңға 
сай адал қызмет ету.  

Біздің бір ғана Отанымыз бар! 
Тағдырымыз – бір! Біз халқымыздың 
жарқын бола шағы үшін бәріміз бірге 
еңбек етеміз!     

Ақиқатын айтуымыз керек, бұл 
сайлауда біздің азаматтарымыз  
Елбасының стратегиялық бағдарын 
қолдап дауыс берді! Нұрсұлтан 
Әбішұлы Назарбаев бүкіл әлем 
мойындаған даму моделін жаса-
ды. Қазақстанның көк туын дүние 
жүзінің түкпіртүкпірінде желбіретті.

Осы күндері менің атыма азамат-
тарымыздан көптеген өтініштілек 
келіп түсуде. Олардың бәріне ортақ 
бір ғана тілек бар: Елбасымыздың 
жолын, Стратегиясын сақтау және 
оны одан әрі нығайту. Шын мәнінде, 
халықтың Дәл осындай өтініштілек 
айтуы – заңды, орынды. Себебі, 
қазіргі дамыған Қазақстан – бұл, ең 
алдымен, Елбасының арқасы.

Елбасы – қазақ мемлекетінің 
негізін қалаушы ұлы тұлға. Ол 
жаһандық деңгейдегі мемлекет 
қайраткері. Әлем тарихына дәл осы-
лай жазылды.

Елбасының халқымыз үшін және 
әлем қауымдастығы үшін сіңір
ген орасан зор еңбегін Әрқашан 
құрметтеу – бәрімізге ортақ парыз.

 Құрметті отандастар!

Сайлау науқаны барысында мен 
еліміздің көптеген өңірінде болдым. 
Менің саяси тұғырнамам – бұл біздің 
азаматтарымыздың басты сұраныс 
тарына жауап.

Бірінші кезекте мен Қазақстан
ның үшінші жаңғыртылуын, Бес 
инсти туттық реформа мен мемле
кетіміздің басқа да аса маңызды 
стратегиялық құжаттарын жүзеге 
асыру бойынша жұмыс істейтін 
боламын. Басқаша айтқанда, мен 
Елбасының стратегия ларын жүзеге 
асыруға ден қоямын.

Еліміз орнықты дамудың жаңа 
деңгейіне шыға алуы үшін жаңа 
қадамдар мен жаңа шешімдер қажет. 
Олар таяу арада жария етілетін бола-
ды.

Екіншіден, өткір әлеуметтік 
проб лемаларды шешумен нақты ай-
налысуды, аса мұқтаждарға көмек 
көрсетуді жоспарлап отырмын.

Үкіметке аталған салада сезіне
тіндей нәтижелерге қол жеткізу үшін 
шаралар дайындауды тапсырамын.

Үшіншіден, қазақстандық кәсіп
керлерді қолдайтын, инвестициялар 
тартып, оларды қорғайтын, іскерлік 
белсенділікті ынталандыратын, кең 

көлемді орта да қалыптастыратын 
боламын.

Төртіншіден, менің мақсатым – 
қоғамның бірлігін қамтамасыз етіп, 
әр азаматтың құқығын қорғау.

Жəне соңында ең бастысына 
тоқталайын. Қашанда және қай жер-
де де Қазақстанның ұлттық мүддесін 
қорғайтын боламын.

Бүгінде әлем жедел өзгерістер 
дә  уі ріне аяқ басты. Технологиялар, 
эко   но  мика және әлеуметтік тәр тіп 
ауы су да. Адамдардың, әсіресе жас
тар   дың дүниетанымында өз герістер 
бар.

Қазақстанның алдында жаңа 
сынтегеуріндер мен қатерлер бой 
көрсетуде. Көптеген жыл бойы 
халықаралық саясатпен айналы-
сып келген мен жаңа дәуірдің алға 
ұмтылысын айқын сезініп отырмын.

Сауда соғыстары, халықаралық 
қатынастардағы қысымдар, қауіп
сіздіктің бұрынғы механизм дерінің 
бұзылуы, өңірлік жанжалдардың 
көбеюі – осының бәрі жаңа геосаяси 
өмір шындығы.

Алдағы бірнеше жыл бедерінде 
заманымыздың басты сұрағы: қан
дай елдер прогресс сапынан орын 
ала алатынына, қайсысы әлемдік 
дамудың жиегінде қалатынына жа
уап берілетін болады.

Экономикалық, әлеуметтік және 
саяси прогресс – бұл біздің заманауи 

сынтегеуріндерге бірденбір дұрыс 
жауабымыз.

Біз әлемге ашықпыз, үздік табыс
тарға, жетекші технологияларға ұм
тылып отырмыз. Адамдардың игілігі 
үшін жасампаз өзгерістер – менің 
прогресті түсінуім, міне, осындай.

Сонымен қатар билік адамдардың 
талаптілегіне құлақ асуға, проблема-
ларды жергілікті жерде шешуге, аза-
маттар алдында тұрақты есеп беріп 
тұруға міндетті.

Уәде бермей, орындау шарт! Мұн
дай ережені барлық Үкімет мүшесі 
және әкімдер ұстанулары тиіс.

Президент ретінде мен үшін эко
но микалық дамудың жалпы цифрла-
ры емес, барлық азаматтарымыздың 
нақты әлауқаты аса маңызды болып 
табылады.

Сондықтан стратегиялық мәсе
лелер бойынша шешімдер қабыл дау
да халықтың басым бөлігінің ұс та 
нымдары қаперге алынатыны сөзсіз.

Біздің мемлекеттік биліктің 
формуласы: күшті, өкілетті Пре-
зидент – ықпалды, жұмыс істеуге 
қабілетті Парламент – халыққа есеп 
беретін Үкімет. Нақ осындай саяси 
жүйе күрделі геосаяси жағдайларда 
мемлекетіміздің талаптарына барын-
ша толық сәйкес келеді, алдымызда 
тұрған стратегиялық міндеттерді ше-
шуге ықпал етеді.

Сонымен қатар қоғамды саяси 
трансформациялау процесі жал
ғасатын болады.

Саяси түзетулер түбегейлі эко
номикалық қайта құрылым даулар
мен сәйкесуі тиіс, олай болмаған 
жағдайда реформаларда тежелулер 
орын алуы ықтимал. Мұны әлемдік 
тәжірибелер айқын көрсетіп отыр.

Мемлекеттік басқару жүйесіне 
меритократия негізінде тек лайықты, 
білімді адамдар келулері керек. Кадр
лар іріктеуде басқа қағидат болмауы 
тиіс. Тұтастай алғанда, бізге биліктің 
халық алдындағы жауапкершілігін 
арттыру қажет. Ерекше назар 
азаматтық қоғамды дамытуға ауда-
рылатын болады.

Қадірлі қауым!

Менің сайлауалды үгітнасихат 
жұмыстарым – бұл үлкен міндеттің 
алдындағы халықпен кеңесу бол-
ды. 2019 жылдың 13 мамырында 
#BIRGE жалпыхалықтық акциясы 
басталды. Оның басты мақсаты – ел 
дамуындағы ең маңызды міндеттерді 
анықтау. Қазақстанның барлық ай
мағынан түрлі ұсыныстар жинал-
ды. Бүгінге дейін 540 мыңға жуық  
ұсыныстілек келіп түсті. #BIRGE ак-
циясына қатысып, азаматтық бел   сен
ділік танытқан  барша ха лық қа шын 
жүректен алғысымды білдіремін. 

Енді біз қоғамдағы өзекті 
мәселелерді айқын көріп отырмыз. 
Оның шешу жолдарын білеміз.

ҚАСЫМ-ЖОМАРТ ТОҚАЕВТЫҢ ҚАЗАҚСТАН РЕСПУБЛИКАСЫНЫҢ ПРЕЗИДЕНТІ ҚЫЗМЕТІНЕ РЕСМИ КІРІСУ РӘСІМІНДЕ СӨЙЛЕГЕН СӨЗІ

Кеше Елордадағы 
Тəуелсіздік сарайында Қасым-
Жомарт Тоқаевтың Қазақстан 
Республикасының Президенті 
қызметіне ресми кірісу рəсімі 
өтті.

Мемлекеттік Ту мен Пре-
зидент Байрағы, сондай-ақ 
Қазақстан Рес пуб ликасының 
Конституциясы Тəуел   сіз-
дік сарайының Үлкен за-
лына əкелінген соң, жаңадан 
сайланған Қа зақстан 
Республикасының Президенті 
Мемлекеттік күзет қызметі 
басты ғының рапортын 
қабылдап, ішке кірді.

Конституцияның 42-бабына 
сəй кес, Қасым-Жомарт Тоқаев 
халық қа ант берді.

– Қазақстан халқына адал қызмет 
етуге, Қазақстан Республикасының 
Конституциясы мен заңдарын қатаң 
сақтауға, азаматтардың құқықтары 
мен бостандықтарына кепілдік беру-
ге, Қазақстан Республикасы Прези
дентінің өзіме жүктелген мәр тебелі 
міндетін адал атқаруға салтанатты 
түрде ант етемін.

Жаңа сайланған Қазақстан Прези
дентінің қызметке кірісу құрметіне 
Мемлекеттік әнұран ойналып, 21 рет 
зеңбіректерден оқ атылды, Ақорда 
рези денциясының үстінде Қазақстан 
Респуб ликасының Мемлекеттік Туы 
көтерілді.

Орталық сайлау комиссиясының 
төрағасы Берік Имашев Қасым
Жомарт Тоқаевқа Қазақстан Респуб
ликасы Президентінің куәлігін тап-
сырды.

Мемлекет басшысы ұлықтау 
рәсімінде сөйлеген сөзінде зор сенім 
артқаны үшін қазақстандықтардың 
бәріне алғыс айтып, қазіргі қазақ 
мемлекеттілігінің негізін қалаушы 
Қазақстанның Тұңғыш Президенті 
– Елбасы Нұрсұлтан Назарбаевтың 
ерекше рөлін атап өтті.

– Менің мақсатым – қоғамның 
бірлігін қамтамасыз ету және әрбір 
азаматтың құқығын қорғау. Қа
зақстанның ұлттық мүддесін әрқашан 
және барлық жерде қорғайтын бола-
мын, – деді ҚасымЖомарт Тоқаев.

Қазақстан Президенті он негізгі 
бағытты белгілеп берді және олардың 
бәрін жүзеге асыруға дереу кірісу 
керектігін айтты. Атап айтқанда, 
халықтың табысын арттыру және 
әлауқатын жақсарту, сыбайласжем
қорлыққа қарсы тиімді ісқимылдар 
жасау, соттыққұқықтық реформа, 
әділетті әлеуметтік саясат, тұрғын үй 
мәселесін шешу, өңірлерді дамыту, 
тепетеңдік және көпвекторлы сыртқы 
саясат, сондайақ, жастарды қолдау.

Соңында Қазақстан Республика
сының Президенті – ҚР Қарулы 
Күштерінің жоғарғы Бас қолбасшысы 
Тәуелсіздік сарайының алдындағы 
алаңда Қорғаныс министрі Нұрлан 
Ермекбаевтан рапорт қабылдады. 
Мемлекет басшысының алдынан ҚР 
Қарулы Күштерінің әскер түрлері сал-
танатты сап түзеп өтті.

Ұлықтау рәсіміне Тұңғыш Пре-
зидент – Елбасы Нұрсұлтан Назар-
баев, Қазақстан Республикасының 
Парламенті депутаттары, Үкімет 
мүшелері, Жоғарғы сот судья лары, 
Конституциялық Кеңестің мүшелері, 
Президент Әкімшілігі мен Премьер
Министр Кеңсесінің өкілдері, орталық 
мемлекеттік басқару органдарының 
басшылары, Орталық сайлау комис 
сиясы мен Қазақстан Халқы Ас
самблеясының мүшелері, діни 
конфессия өкілдері, облыстар мен 
НұрСұлтан, Алматы және Шымкент 
қалаларының әкімдері, Қазақстандағы 
дипломатиялық өкілдіктердің бас-
шылары, президенттікке үміткер 
болғандар, «Nur Otan» партиясының 
басшылығы, республикалық және 
ай мақтық қоғамдық штабтардың 
мү шелері, қоғамдық ұйымдардың 
және бұқаралық ақпарат құрал дары
ның өкілдері, іскер топтар өкілдері, 
көрнекті ғалымдар, мәдениет және 
өнер қайраткерлері, жастар ұйым
дарының көшбасшылары қатысты.  
Рәсімге барлығы 2500 адам қатынасты.

Мақсатымыз – айқын, жолымыз – ашық!

Ел Президенті 
ресми түрде 
қызметіне 
кірісті

Тәуелсіз Қазақ стан ның саяси 
өмі рін де үлкен оқиға болды. Күні 
кеше НұрСұлтандағы Тәуел сіздік 
сарайында жаңадан сайланған 
Қазақстан Президенті Қасым
Жомарт Тоқаевты ұлықтау рә
сімінде Мемлекет басшысы ре тінде 
Қа зақ стан халқына ант берді.

Сайлау жоғары дең гейде 
өтті десек болады. Біздің қоғам
да демократияның серпілісі бар 
екенін көрсетті. Таңдау Қасым
Жомарт Кемелұлына бекерден бе-
кер түскен жоқ. Себебі, ол әлемдік 
деңгейдегі саясаткер. Тұңғыш 
Прези дентіміз Елбасының саяса-
тын жалғастырушы тұлға. 

Әрине, жаңа президенттен 
өзгерістер, сайлауалды бағдар
ламасына қойған міндеттерін орын-
далуын күтеміз. Менің ойымша, 
ҚасымЖомарт Кемелұлы Тоқаев 
сөздің ғана емес, істің де адамы. 
Сайлауалды бағдарламасында 
саяси платформасының негізгі 
бағыттарының орындалу меха
низм дерін көрсеткен. Сол себепті, 
бүкіләлем дік аренада, қауым
дастықта өз орны бар қазақ қоғамы 
бір тұ тастығымен дамитынына мен 

кәміл сенемін. Біз осы сайлауда 
халқымыздың, қоғам мүшелерінің 
өзі үшін ғана емес, бола шағы үшін 
дауыс берген күннің куәсі болдық. 

Баймырза 
ҚОЖАМБЕРЛИЕВ,
«Өрлеу» БАҰО» АҚ 

филиалы Қызылорда об-
лысы бойынша педагог 

қызметкерлердің біліктілігін 
арттыру институтының кафед-

ра меңгерушісі, философия 
ғылымдарының докторы.

Бүгін Тәуелсіз еліміздің 
жылнамасында тағы бір та-
рихи сәтті бастан өткердік. 
Қазақстан Президентін ұлық
тау рәсімі 9 маусымдағы сай-
лау нәтижесінде жеңіске жет-
кен ҚасымЖомарт Тоқаевтың 
қызметіне ресми түрде 
кіріскенін айқындайды. 

Ұлықтау рәсімінде Пре-
зидент өз бағдарламасын жа-
рия етті. Бірқатар маңызды 
мәселелер қамтылған бағ
дарламаны бүкіл ел тыңдады. 
Мемлекет басшысы атап 
өткен 10 бағыттың ең басын-
да халықтың табысын артты-
ру мәселесінің тұруы азамат
тарымыздың өз елінде алаңсыз 
өмір сүріп, еңбек етіп, ұрпағын 
тәрбиелеуіне жол ашады. 

Сыбайлас жемқорлықпен 
күрес, әділеттілік, қоғамдағы 
әртүрлі көзқарастарды сый-
лай отырып, ортақ ұстанымға 
шақырудың маңызы зор. Пре-
зидент «Енді біз қоғамдағы 
өзекті мәселелерді айқын көріп 
отырмыз. Оның шешу жолда-

рын білеміз», – деді. 
Азаматтардың барлық жер-

де әділдік орнауын қалауы 
–  қалыпты жағдай. Президент 
халықтың табыс көлемінің 
азаюына халықаралық қаржы 
нарықтарының тұрақсыздануы, 
теңгенің девальвациясы кері 
әсер еткенін атап өтті. 

– Миллионнан астам аза-
маттарымыз банктен несие 
алуға мәжбүр болды. Та-
бысы жоғары және төмен 

азаматтардың ара сын дағы 
алшақтық –  біздің қоғамды 
мазалайтын тағы бір өзекті 
мәселе. Әрине, мұндай құ
былыстар бүкіл әлемде бар, 
дегенмен тоқмейілсіп отыра 
беруге болмайды. Сондықтан, 
дәл осы өткір әлеуметтік
эконо микалық және саяси 
мәселені шешу үшін орта
мерзімді кешенді шаралар 
қабылдау қажет, – деді Прези-
дент. 

Қоршаған ортаның қазіргі 
мүшкіл хәлі елімізге бірыңғай 
экологиялық саясат қажеттігін 
алға тартып отыр. Жаңа Эко
логиялық кодекс қабылдау, әр 
үйге таза ауыз су жеткізу, жол
дардың сапасы, қолжетімді бас
пана сияқты өмірлік маңызы 
бар бастамалар халықтың көңі
лінен шықты деп ойлаймын. 

Ержан БАЙТІЛЕС,
«Nur Otan» партиясы 

облыстық филиалы
 төрағасының
орынбасары.

Тәуелсіздік жылнамасындағы
тарихи күн

Болашаққа қадам

Ел Президентін ұлықтауға 
арналған шараға облыс делегация
сы құрамында қатысуым менің 
өмірімдегі ең бір ұмытылмас 
сәттердің бірі болатыны анық. 

Өткен сайлауда халықтың ба-
сым бөлігі Тұңғыш Президенттің 
елдің әлауқатын жақсартуға 
бағытталған шараларын жалғас
тырушы тұлға ретінде Қасым
Жомарт Тоқаевты таңдады. 

Ұлықтау рәсіміндегі сөзінде 
ҚасымЖомарт Тоқаев негізгі 
бағыттар бойынша атқарылатын 
жұмыстарды саралап өтті. Таяу 

арада Үкіметтің кеңейтілген оты-
рысында еліміздің әлеуметтік
экономикалық дамуына арналған 
нақты міндеттер айқындалатынын 
жеткізді. Сонымен қатар, сыбай-
лас жемқорлыққа қарсы жүйелі 
күрес жүргізіп, сот және құқық 
саласын реформалау бағытында 
жүргізілетін жұмыстар жайлы айт-
ты. Құқық қорғау жүйесінің басты 
міндеті халық сеніміне ие болу 
екенін атап өтті. 

Жаңа жұмыс орындарын ашу, 
тұрғын үй мәселесін шешу, әді
летті әлеуметтік саясат, өңірлерді 
дамытуға айрықша мән берілетіні 
жайлы Президент сөзін жұрт 
ықыласпен қабылдады.  

«Рухани жаңғыру» құнды
лық тары біздің басты рухани 
бағдарымыз болып қала береді. 
Сонымен қатар, сыртқы саясат пен 
жастарды қолдаудың жаңа идеяла-
ры жайлы естідік. 

Ел болашағын баянды ететін 
бұл бастамаларды жүзеге асыруға 
күллі ел атсалысады деп сенемін. 

Аманбай ЕРХАТОВ, 
«Қызылорда балық СПК» 

ЖШС директоры.

Ел алдындағы  еңселі міндет

Жыл сайын қан және қан 
өнімдерін құюдың арқасында 
қауіп-қатер төнген адамдардың 
өмірін ұзартып, миллиондаған 
жанның өмірін сақтап қа луда. 
Алайда, дүниежүзілік ден сау-
лық сақтау ұйымының де ректері 
бойынша, көптеген ел дердің 
қан қызметінде сапалы, қажетті 
қан қорымен қамтамасыз ету 
мәселесі туындап, сұраныс 
артуда. Осыған орай, аталған 
ұйым 2020 жылға қарай барлық 
елдерде ерікті донорлар арқылы 
қанның барлық қорымен 
қамтамасыз ету үшін арнайы 
шаралар қолдануда. Ал біздің 
елімізде, оның ішінде Сыр 
өңірінде қан донорлығы қызметі 
қандай деңгейде? Бүкіләлемдік 
донорлар күніне орай облыстық 
қан орталығының директо-
ры Серік Игембаев мырзамен 
жолығып, сұхбаттасқан едік.

– Серік Қуандықұлы, әңгі
мемізді облыс көлемінде қан 
құю әдісінің енгізілу тарихы
нан бастасақ?

– Өңірімізде алғаш рет қан 
құю тәсілін енгізу 1938 жыл-
дар еншісіне тиеді екен. Сол 
жылдардан бастап 1941 жылға 
дейін Қызылорда қалалық ау-
руханасында штаттан тыс қан 
құю бөлімшесі жұмыс істеген. 
Бөлімше айына 5 литр ге дейін 
қан дайындаған. Ұлы Отан 
соғысы кезінде, яғни, 1941-
1945 жылдары аралығында 
облысқа көшірілген Қырым 
медициналық институты ба-
засында 497 орынға арналған 
аурухана ашылды. 1943 жылы 
осы ауруханада 134 науқасқа 
44,2 литр қан құйылған. Қы-
рым медициналық институты 
көшкеннен кейін облыстық 
ауруханада 1952 жылға дейін 
айына 10 литр қан дайын-
дайтын штаттан тыс қан құю 

бөлімшесі жұмыс істеп тұрды. 
Ал 1952 жылы мамыр айында 
облыстық ауруханада штаттық 
қан құю бөлімшесі ашылып, 
оған меңгеруші болып хи-
рург дәрігер Фатима Ишмеева 
тағайындалды. Ол уақытта қала 
тұрғындарының саны небәрі 
45 000 адам болған. Сол кезде 
бөлімшеде тоңазытқыш бол-
мағандықтан дайындалған қан 
бірден науқастарға құйылып 
отырған. Деректер бойынша 
аймақта алғаш рет науқасқа 
қан құйған маман ретінде хи-
рург дәрігер Акрам Идрисовтің 
есімі аталады. 1953 жылы 
тоңазытқыш алынғаннан кейін 
консервіленген қан қорға да-
йындалатын болды. Тұңғыш 
рет резус-тәуелділікті анықтау 
1955 жылдан басталды. Ал 
1966 жылы бөлімшеге көшпелі 
жағдайда қан дайындайтын ар-
найы жабдықталған чехо сло ва-
киялық арнайы автобус берілді. 

– Қан донорлығының ай
мақта  қолға алыну тарихы
мен таныстық. Қызықты 
деректерді айттыңыз. Ал 
арнайы қан құю орталығы ре
тіндегі қызметтеріңіз қашан 
басталды?

– Облыстық денсаулық сақ-
тау басқармасының 1968 жыл ғы 
1 қаңтардағы бұйрығына сәйкес 
аурухананың қан құю бөлім-
шесінің базасында жоспары айы-
на 100 литр қан дайындайтын 
облыстық қан құю станциясы 
ашылды. Стан цияның алғашқы 
бас дәрі гері болып Аманкелді 
Жады расынов тағайындалды. 
1971-1975 жылдар аралығында 
бар  лық аудандық, орталық 
ауру  ха наларда қан құю бөлім-
ше  лері ашылды. 1974 жылы 
об лыста емдеу алдын алу ұйым -
да рында қанның орнын ба сар 
сұйықтар қолданыла бастады. 
1975 жылдың маусымын да 

зерт хана меңгерушісі Б.Тоқа-
нова қан тобын анықтау үшін 
гемагглютинирлеуші сарысу  -
ла  рын дайындау, ал қара ша 
айы нан бастап қандағы австра-
лиялық антиген маркерін анық-
тау тәсілін енгізді. Ал 1989 жы-
лы облыста алғаш рет қанды 
плас тикалық ыдыстарда дайын-
дау және плазманы плазмаферез 
әдісімен әзірлеу әдісін терапевт 
дәрігер Р. Ермағанбетова жүзеге 
асырды. Міне, осылайша облыс-
та қан құю қызметі қарқынды 
дами түсті.

– Медицина саласы уақыт 
ағымына сәйкес жылдам даму 
үс тінде. Әсіресе, заманауи 
тех  нологиялар көз ілеспес 
жыл  дамдықпен жетіліп жат 
    қан қазіргі кезде медицина да 
замана көшіне ілесуі шарт. 
Қа зіргі орталық жұмысын 
өзіңіз жоғарыда айтып кет
кен жылдармен салыстыруға 
келмес?

– Әрине. Бүгінде біздің 
ор   талық қаладағы және 7 ау-
дан  дағы барлығы 16 меди ци -
налық ұйымды қан өнім де рі-
мен қамтамасыз етіп отыр ған 
ірі мекеме. Орталықта 9 құ-
рылымдық бөлімше бар. Олар-

да 85 қызметкер еңбек ете ді. 
Материалдық-техникалық ба-
за мыз, кадрлар құрамы, қыз-
мет көрсету барысы замана-
уи жетілдірілуде. Әсіресе, 
ма териалдық-техникалық база-
ны нығайтуда облыс әкімдігі, 
ден саулық сақтау басқармасы 
тарапынан аса көңіл бөлініп, 
нақты қолдаулар көрсетіліп 
ке  леді. Мәселен, 2011 жылы 
қан компоненттерінің инфек-
циялық қауіпсіздігін арттыру 
үшін инфекциялық процесс 
ағы  мының серонегативтік ке  -
зеңін де қоздырғышты ертерек 
анықтауға арналған ПТР (поли-
меразды тізбектік реак ция) ана-

лизаторы іске қо сылды. Соның 
негізінде донор қандарын В 
гепатиті ан ти  геніне, С гепатиті 
антидене леріне, АИТВ-1,2-ге 
зерттеу енгізілді. Онан кейін 
донорлық қан компоненттері 
мен пре па раттарының сапасы 
мен қауіп сіздігін қамтамасыз ету 
мақ сатында гемотрансфузиялық 
ин фек циялардың екі кезең-
дік скринингін ИФТ-ПТР 
әдісімен, яғни, жабық типті ав-
то маттандырылған ана лиза тор-
ларда жүргізу жолға қойылды. 
2013 жылдан бастап «Инфо-
донор» автоматтандырылған 
ақ парат тық жүйесі іске қо-
сылды. Бұл жүйе донорды 

ірік   теуде, зертханалық зерт-
теу  лерде, қан дайындау бары-
сында, сақтауда, есептеуде, 
ме ди циналық ұйымдарға жібе-
руде, тағы басқа кезеңдерде 
то лық автоматтандырылған 
жүйе    мен басқаруға мүмкіндік 
беруде. Сала жұмысын цифр-
лан дыру барысында толық 
авто  маттандырылған жүйеге 
көшудің өзі шығарылатын өнім-
нің сапасы мен қауіпсіздігін қам-

тамасыз етудің ең тиімді тәсілі.  
Былтырдың өзінде орталық 
жергілікті бюджет қаражаты 
есебінен 96 млн теңгенің құрал-
жабдықтарымен жабдықталды. 
Тағы бір қуана айтатын жаңа-
лығымыз бұл – жаңа қан 
орталығы ғимаратының құры-
лысын жүргізу жөнінде нақты 
жұмыстардың қолға алынуы. 
Аймақ басшысы қол дап, жаңа 
орталық салу жөнінде шешім 
қабылданды. Сол жағалаудан 
жер де бөлінді, қазіргі кезде 
құжаттары дайындалуда. 

– Аймақта донор, қан қоры 
қаншалықты жеткілікті. До
норларды қолдау бағытында 
қандай шаралар бар?

– Бізде донорлар жеткілікті. 
Қан қоры да тиісінше қамта-
масыз етілген. Былтыр 10000-
нан астам адам қан тапсыруға 
ниеттенсе, оның ішінде 7 мыңға 
жуығы донацияланған, яғни, қан 
тапсырған. Осылардың ішінде 
3 мыңға жуығы донорлыққа 
қарама-қайшылығы бойынша 
шеттетілді. Шеттетілген деп 
қан тапсыруға дайындықсыз 
келгендерді айтамыз. Мәселен, 
донор қан тапсырар алдын-
да майлы, ащы, қуырылған 
тағамдардан, спирттік ішімдік-
терден өздерін шектеуі қажет. 
Сонымен бірге қан тапсырар 
алдында ұйқысын қандырып, 
тамақтанып, сергек күйде келуі 
тиіс. Оған қоса қандай да бір 
ауру түрімен диспансерлік есеп-
те тұрмауы шарт. Осы секілді 
бірқатар талабы бар. Егер 
талапқа сай болмаса қан тапсы-
ра алмайды. Яғни, шеттетіледі. 

Жалпы донорлар арасын-
да былтыр өмірінде алғаш рет 
қан тапсырғандар саны 2080 
немесе 41 процентті құрап 

отыр. Бұл көрсеткіш алдыңғы 
жылмен салыстырғанда бір 
деңгейде. Ал биылғы бірінші 
тоқ санда 2575 тұрғын қан 
тапсыруға ниеттеніп, 823 адам 
түрлі қарама-қайшылықтармен 
донорлықтан шеттетілді. Есепті 
мерзімде 369 адам өмірінде 
алғаш рет қан тапсырды. Ор-
талықта 3 тонналық «Теле-
дор» деген камера бар. Онда 
үш жылға дейін қан плазмасы 
сақталады. Қазіргі кезде 1,3 тон-
на плазма қоры бар. 

Ал, донорларды әлеуметтік 
қолдауға келсек, біздің өңірі-
мізде ол жақсы жолға қойылған. 
Атап айтқанда, қан тапсыру-
шыны тамақпен қамтамасыз 
ету үшін берілетін 631 теңгеден 
бөлек, биылдан бастап жер-
гі лікті бюджеттен донорға 
5050 теңге қаралды. Мұндай 
қаржы өңірлер арасында бізде 
ғана қаралған. Қалғандарында 
біздегі сомадан аз. Сондай-ақ, 
жыл сайын донорлар күніне 
орай белсенді қан тапсырушы-
ларды марапаттаймыз. Бұған 
дейін оларға «Құрметті до-
нор» атағы берілетін. Қазір 
«Денсаулық сақтау саласына 
қосқан үлесі үшін» деген ме-
дальмен марапатталады. Ол 40 
рет қан немесе 70 рет плазма 
тапсырған донорларға беріледі. 
Бізде ондай марапатқа ие болған 
8 донор бар. Биылғы атаулы 
күнде тағы бір донор марапатта-
латын болады. Мұның бәрі до-
норларды қолдауға бағытталған 
шаралар. Себебі олар күн-түн 
демей, мереке, демалысқа 
қарамай шақырған уақытта келе 
қояды. Өйткені, олар бір тамшы 
қанның адам өмірін құтқарып 
қалуда қаншалықты маңызды 
рөл атқаратынын біледі. Донор 
болуға көбіне ет жақыны қиын 
жағдайға тап болып, донор іздеп 
қиналған кісілер ниеттенеді. 
Олар ерікті түрде, ақысыз қан 
берушілер. Қазір бізде 200-ге 
жуық тұрақты донор бар. 

– Әңгімеңізге рахмет!

Әңгімелескен
Айнұр БАТТАЛОВА,

«Сыр бойы». 

Бүгін халықты, ең алдымен, не мазалайды? 
Ең бірінші, азаматтар барлық жерде әділдік 
орнауын қалайды. Әлеуметтік саясаттан бас-
тап  мем лекеттік органдардың ха лық қа әділ 
қызмет көрсетуін талап етеді.

Халықты толғандырып отырған басты 
мәселе – табыс көлемінің азаюы. Халықаралық 
қаржы нарық тарының тұрақ сыздануы, теңге-
нің девальвациясы халықтың табысына кері 
әсер етті. Миллионнан астам азаматымыз бан-
ктен несие алуға мәжбүр болды.

Табысы жоғары және төмен азаматтардың 
арасындағы алшақ тық – біздің қоғамды маза-
лайтын тағы бір өзекті мәселе. Әрине, мұндай 
құбылыстар бүкіл әлемде бар, дегенмен тоқ-
мейілсіп отыра беруге болмайды. Сондықтан, 
дәл осы өткір әлеуметтік-экономикалық және 
саяси мәселені шешу үшін ортамерзімді 
кешенді шаралар қабылдау қажет.

Қоршаған ортаның қазіргі мүшкіл хәлі – 
көп шіліктің көкейіндегі мәселе. Сондықтан 
елімізге бірыңғай экологиялық саясат қажет.  
Қор шаған ортаны қорғау жүйесіне серпін бе-
ре тін жаңа Экологиялық кодекс қабылдау ке-
рек.

Келесі өзекті мәселе – халықты сумен 
қамтамасыз ету. Таза ауыз су әрбір үйде, әрбір 
отбасында болуы міндет.

Тағы бір маңызды, халықты мазалайтын 
мәселе. Бұл – жолдардың сапасы. Сол себепті 
автожолдардың жағдайын жақ сарту – біздің 
негізгі мақсаттарымыздың бірі.

XXI ғасыр талабына сәйкес, цифрланды-
ру кең ауқымды міндет болып табылады. Ол 
өмірдің барлық саласын: мемлекеттік қызмет 
көрсетулерден бастап, болашақ экономиканың 
жаңа салаларын құруға дейінгі аралықты 
қамтуы тиіс.

Саяси прогресті қоса алғанда, елдің дамуы 
цифрландырумен тікелей байланыс ты. Ол мем-
лекет пен қоғам арасындағы қарым-қатынас 
мазмұнын сапалық тұрғыдан өзгертеді. 
Сондықтан Елбасы бекіткен «Цифрлық Қа-
зақстан» мемлекеттік бағдарламасы орында-
латын болуы тиіс.

Біздің азаматтарымызды билік пен қо ғам 
диалогын дамыту мәселесі қатты толғандыра-
ды. Мұндай диалог пікір алуандығын мойын-
дау негізінде құрылуы тиіс. Түрлі пікірлер, 
бірақ біртұтас ұлт. Міне, басты бағдарымыз. 
Сондықтан мен Қоғамдық сенімнің ұлттық 
кеңесін құрған жөн деп шештім.

Кеңеске, жастарды қоса алғанда, бүкіл қо-
ғам өкілдері кіретін болады. Ұлттық кеңес-
тің алғашқы кеңесі осы жылдың тамызында 
өткізіледі.

Билік өзінің халық ал дындағы уәдесін 
орын дауға міндетті. Оның басты миссиясы 
осыған саяды. Тек осылай ғана ұлт бірлігі 
мен елдегі тұрақтылықты нығайтуға болады. 
Сондықтан менің сайлауалды тұғыр намамды 
жүзеге асырудың тақырыптық жоспары жаса-

лады. Халықтың озық идеялары, ұсыныстары 
осы құжатта көрініс табады.

Келесі маңызды бағыттарға баса мән 
беруіміз керек.

Бірінші бағыт. Халықтың табысын арт-
тыру.

Тұрақты және қарқынды экономикалық 
өсім ар қылы ғана бұл мәселені шешуге болады. 
Ең алдымен, өсім бізге не үшін қажет екенін 
терең түсінуіміз керек. Азаматтарымыз өз 
елінде алаңсыз өмір сүріп, еңбек етіп, ұрпағын 
тәрбиелеп, халқы мыздың жетістіктеріне бірге 
қуанып, мақтан тұту үшін Экономикалық өсім 
болуы тиіс.

Таяу арада Үкіметтің кеңейтілген отыры-
сында біз еліміздің әлеуметтік-экономикалық 
да муына арналған нақты міндеттерді айқын-
даймыз.

Екінші бағыт. Сыбайлас жемқорлықты 
жою.

1 қыркүйекке дейін  жемқорлықтың 
деңгейін мейлінше төмендетуге бағытталған 
реформалар топтамасы дайындалады.

Жемқорлық – мемлекеттің дамуын тежей-
тін кесел. Бұл қоғамдағы өзара сенімге, жал-
пы мем лекетіміздің қауіпсіздігіне қатер 
төндіретін құбылыс.

Сыбайлас жемқорлыққа қарсы жүйелі 

жұмыс жүргіземіз.
Үшінші бағыт. Сот және құқық қорғау 

жүйесін реформалау.
Сот – заң үстемдігінің кепілі. Сондықтан 

судьялар жоғары кәсіби және адамгершілік та-
лаптарына сай болуы – бұл үлкен міндет.   Су-
дьялармен осы қызметке үміткерлерді бағалау 
және іріктеу жүйесін қатаңдату керек.

Сот – әділдіктің соңғы шегі болуы тиіс.
Құқық қорғау жүйесінің басты міндеті – 

халықтың сеніміне ие болу. 
Төртінші бағыт. Жаңа жұмыс орын-

дарын ашу және халықты лайықты 
жалақымен қамту.

Ұлттық табысты әділ бөлу мәселесі бұл – 
стратегиялық маңызды дүние. Мемлекеттік 
бюджеттің қаражатын, ең алдымен келешегі 
зор мақсаттарға және жаңа жұмыс орындарын 
ашуға бөлу қажет.

Бесінші бағыт. Тұрғын үй мәселесін 
шешу.

Түрлі санаттағы азаматтардың қолжетімді 
баспанаға ие болуына айрықша назар аудара-
мын. Біздің алдымызда Бірыңғай тұрғын үй 
саясатын жасақтау міндеті тұр. Үкімет осы 
бағытта нақты шаралар қабылдайды.

Алтыншы бағыт. Әділетті әлеуметтік 
саясат.

Біз адам капиталын дамыту саясатын 
жалғастырамыз. Бұл бағытта, ең алдымен, не 
істеуіміз қажет?  

Жаппай білім беруді қолдау. Барлық 
тұрғынға сапалы медициналық қызмет 
көрсету.  Бұл мәселелер бойынша біздің тұтас 
бағыт-бағдарымыз бар.

Біз мұғалімдердің және дәрігерлердің 
мәртебесін көтеретін жаңа заңдар қабыл-
даймыз. Олардың құқығын қорғап, материал-
дық жағдайын жақсарту үшін тиісті қолдау 
көрсетеміз.  

Жетінші бағыт. Өңірлерді дамытудың 
жаңа бағдары.

Біздің қағидамыз баршаңызға мәлім: 
Қуатты аймақтар – Қуатты Қазақстан.

Азаматтарымызды толғандырған нақты 
мәселелер жергілікті деңгейде шешілуі 
тиіс. Жергілікті өзін-өзі басқару жүйесін 
нығайтамыз. Аймақтағы қордаланған мәсе-
лелерді шешуге халық белсене араласатын 
болады.

Сегізінші бағыт. «Рухани жаңғыру» 
құндылықтары біздің басты рухани бағ-
дарымыз болып қала береді. Тарихқа 
құрметпен қарау, Отанға адал болу, ғылым-
білімге деген ұмтылыс – мұның барлығы біздің 
халқымыздың бойындағы асыл қасиеттер. Бұл 

қасиеттер біздің халқымыздың бірлігін және 
ұлтымыздың жасампаздығын нығайтады, 
бәсекеге қабілетті ел болуға жол ашады.    

Қазақстанды болашаққа бастайтын – 
жас тар. Сондықтан бұл бағдарламаны жас 
ұрпақты тәрбиелеуге бағыттауымыз қажет. 

Тоғызыншы бағыт. Сыртқы саясат. 
Қазақстан әлемде үлкен беделге қол жеткізді, 
өзін бейбітсүйгіш, ашық ел, халықаралық 
істерде сенімді және жауапкершілікті әріптес 
ретінде танытты.

Біз конструктивті, теңдестірілген, 
көпвекторлы, сыртқы саяси бағытымызды 
жалғастырамыз. Әлемдік аренада ұлттық 
мүддемізді нық ілгерілететін және қорғайтын 
боламыз. Еліміздің сыртқы саяси қызметі 
Отанымызға, ұлттық бизнеске, әр азаматқа 
нақты пайда әкелетін болады.

Оныншы бағыт. Жас ұрпаққа ерекше 
қайырылғым келеді.

Сіздердің алдарыңызда Қазақстан дамуын-
да шешуші рөл атқару, прогрестің қозғаушы 
күші болу міндеті тұр. Елбасы 2019 жылды 
Жастар жылы деп жариялады. «Жастар – ел 
тірегі» арнайы жобасы жұмыс істей бастады.

Біз жастардың «Жас кәсіпкер» бизнес-
бастамасын дамыту бағдарламасын жүзеге 
асырудамыз, жастар стартаптарын қолдайтын 
боламыз. Жастарды жұмысқа орналастыру 
бағдарламаларын енгіземіз.

Менің міндетім – сіздерге өздеріңіздің ең 
үлкен армандарыңызды жүзеге асырып, жеке 
«табыстар тарихын» қалыптастыруларыңызға 
барлық мүмкіндікті туғызу.

Мемлекеттік қызметтің барлық деңгейіне 
жас талантты басқарушыларды ілгерілету 
үшін «Президенттің кадрлық резерві» қалып-
тастырылатын болады.

Біздің жастарымыз мақсаткер, еңбексүйгіш, 
креативті, сондықтан Қазақстанның болашағы 
сенімді қолда.

Қымбатты отандастар!
 
Алдымызда ауқымды жалпыхалықтық 

міндеттер тұр. Мақсатымыз – айқын, жолы-
мыз – ашық! Қазақстан жаңа мүмкіндіктер мен 
перспективалар еліне айналды. Оның игілігін 
жастар мен келешек ұрпақ көреді. 

Біз бабалар дәстүрін қастерлейтін, 
жаһанның озық жетістіктеріне ұмтылатын 
халықпыз. Бұл – біздің күш-қуатымыздың 
діңгегі.

Біз алдымыздағы барлық қиын дықтарды 
бірге еңсереміз. Біз қуатты әрі гүлденген Қа-
зақстанның өркендеуі үшін Бірге еңбек етеміз.   

Антқа адал болу, сертке берік болу – менің 
халық алдындағы парызым.  

Қазақстанның жарқын болашағы үшін, 
халық үшін аянбай еңбек етуге серт беремін.

Баршаңызға амандық, құт-береке тілеймін.
Қасиетті Отанымыз – Қазақстан Республи-

касы жасай берсін!

Бір тамшы қан өмірді құтқарады

Мақсатымыз – айқын, жолымыз – ашық!

Ғаламшардың әрбір үшінші тұрғыны өмірінде кем 
дегенде бір рет қан құйдыртуға мәжбүр болады екен. 
Сондықтан бүкіләлемдік донорлар күні – ақысыз қан 
тапсырушылардың құрметіне орай атап өтілетін ерек-
ше күн. «Доно» – латын тілінен аударғанда «сыйлаймын, 
құрбан ету» дегенді білдіреді. Ал донорлық дегеніміз – қанға 
мұқтаж науқасқа адамның өз қанын немесе компоненттерін 
ерікті түрде беруі. 

ХАБАРЛАНДЫРУ
Қызылорда облыстық мәслихатының кезектен тыс 31-сессия-

сы 2019 жылғы 18 маусымда сағат 12:00-де Облыстық мекемелер 
үйінің (Бейбарыс Сұлтан к., 1) мәжіліс залында ашылады.

Сессияның күн тәртібіне мына мәселелер ұсынылады:
1. «2019-2021 жылдарға арналған облыстық бюджет ту-

ралы» Қызылорда облыстық мәслихатының 2018 жылғы 12 
желтоқсандағы № 271 шешіміне өзгерістер енгізу туралы.

2. Қосымша мәселелер.
Облыстық мәслихаттың тұрақты комиссиялардың бірлескен 

отырысы 18 маусымда сағат 11:00-де өткізіледі.
  

Облыстық мәслихат.



Қызылорда пединститутының 1-курсына 
оқуға түскен 1983 жылдың күзінде біздің топ-
ты Жалағаш ауданындағы «Аққұм» совхозы-
на күріш орағына апарды. Бір күні студенттер-
мен кездесуге ауданнан ақындар келе қалсын. 
Аты-жөндеріне сырттай жақсы қанықпын. 
Бексейіт Шайланов пен Жақсыбай Сарбала-
ев. Өлеңдері аудандық газет – «Жаңадарияға» 
ара-тұра жарияланып тұрады. Бірақ өздерін 
көрмегенмін. Бексейіт аға денелі, қараторы 
келген жігіт ағасы екен. Жанындағы жұқалау, 
мұртты кісі Жақсыбай ағай. Филология 
факультетіне түсіп тұрған бойым, оның 
үстіне оқушы кезімнен өлең жазатыным бар. 
Сондықтан ба, ақындармен кездесу мен үшін 
әсерлі өтті. Мен де өлең оқыған болуым керек. 
Әлде, оқығым келіп, көңілім алып ұшқанымен 
ақын ағаларымнан ұялып оқымай қалдым ба 
екен? Сол жері жадымда қалмапты.

Пединституттың бірінші курсынан соң 
әскерге алынып, арада үш жыл өткенде 
Бексейіт ағаммен қайта жолықтым. Облра-
диода журналист болып жүр екен. Баяғы 
күріштік басында кездескен өлеңге құмар қара 
баланы ұмытпапты. Әрине, ол кезде мен ақын 
ағаммен бір кездері тізе қосып, бір редакцияда 
қызметтес боламын деп ойлаппын ба?! Сту-
дент кезімнен-ақ журналист болам деген ой 
жергілікті баспасөзге жетелеп апара беретін. 
Оған бізден жоғары курста оқыған, оқу 
бітірген соң радиоға жұмысқа тұрған Жалғас 
Амановтың да ықпалы мол болды. Сөйтіп 
жүріп радиодағы Бексейіт, Қази, Бақтыбай 
ағаларыммен дос болып кеттім.

Бекең сол жылдары Жалағаштан қалаға 
көшіп келген. Теміржолдың арғы бетіндегі 
«Шанхайдан» жер алып, үй тұрғызып жатыр 
екен. Жалғас та «Коммунизмнен» үй салуға 
кірісіпті. Жәкең үйді тез салды, Бекеңнің 
құрылысы баяу. Әрине, жалғыз айлықпен үй 
салу қайдан оңай болсын. Қазіргідей өзбек 
жалдап, сыртынан бақылап, қарап тұру қайда, 
кесекті өзі құйды, өзі қалады. Сыртын са-
бан ылаймен өзі сылады. Қиналып жүрді. 
Қиналғанын сездірмейтін, бірақ. Құдық қазуға 
Азамат екеуміз көмекке барғанымыз да есімде. 
Жер қатты, күн күйіп тұрды сонда. Бекең бізді 
құдық қазуға емес, мүшайраға шақырғандай, 
жер оюға кедергі келтіріп, ауық-ауық шайға 
шақырады. Шай үстінде бой-бой боп терлеп 
өлең оқиды. Осындай қызық адам еді Бекем. 

Өмір... өмір, неткен ғана қиын ең,
Жұмбағы көп, шешілмейтін түйін ең, – де-

ген өлеңі, сірә, сол кездері туған шығар.
Шайды ағарып кеткенше сіміріп, на-

сыбайын атып алған соң етпетінен жатып 
мақала жазуға, не өлеңге кірісер еді. Жазғанда 
қаламсапты сындырып жіберердей қысып 
ұстап, әріптерді біркелкі салып, жортақтай 
жөнелетін. Қолтаңбасы кейде қыздың жазған 
жазуына да ұқсап кететін. 

Бәрі-дағы көз алдымда. Дауысы да 
құлағымда. 

Ана жылы жеңгем «Мынау ағаңның жаз-
балары, осыны кітап етіп шығаруға жәрдем 
ет» деп, өлеңдерін қолыма ұстатқан еді. 
Қарасам, біразы машинкаға басылған, біразы 
өз қолтаңбасы. Көзіме оттай басылды. Бір 
бет ақ параққа «Керуен өмір көшеді...» деп, 
үлкен етіп жазып қойыпты. Соны жинағының 
аты етіп қойдық. Қайран, Бексейіт ағам, 
олай деп неге тым ерте жазды екен. Өзінің 
қашан кететінін өлеңіне қосқан ақындар 
баршылық. Бекем де сезген сияқты. Мүмкін 
содан ба, біз сияқты інілеріне жайлы аға бо-
лып, Қази, Серік, Оразбек, Шәкизада сынды 
тұстас, құрдастарымен бірге жарасты. Ыбы-

рай, Жақсылық, Есенгелді, Асқар ағаларына 
жағымды іні болды. 

Өлеңдерінен оның арман-мақсаты, мінезі, 
дүниетанымы, сезімі, қиыншылығы, қуанышы, 
тұрмысы, бәрі-бәрі сезіліп тұратын. Сезім де-
ген ақынға көбірек берілген тылсым ғой. Ақын 
өлеңде өтірік айта алмайды. Өлеңдерін оқи 
отырып, сыршыл жүрек иесі екенін аңғарасың. 
Облыстық телерадиода бірге қызметтес бол-
дым. Сонда жүрген күндерінің бірінде, не се-
беп екенін қайдам, жұмыстан да шығып  қалған 
кезі болды. Біраз уақыт Сырдария аудандық 
газетіне барды. Сол кездері күйініп бірнеше 
өлең жазды. «Бастан көшер дүние-ай...» атты 
өлеңі сол тұста туды.

Жамау-жасқау жүрегім,
Астан-кестең тіршілік.
Көңіл шіркін гүл едің,
Қалдың қазір тұншығып, – дей келіп:

... Мұнарланды көз алдым,
Астан-кестең дүние-ай.
Тірлігіңде сезе алған,
Бастан кешер дүние-ай... – деп аяқтапты 

сол өлеңін.

Ақын неге бұлай таусыла толғанды? Жауа-
бын да өз өлеңінен табамыз.

Тосыннан кеп маған сауал қойдыңыз:
«Ауырады сенің неге жүрегің?»
Серік еткен халықпыз ғой ойды біз,
Содан қашып құтылмай-ақ келемін, 

– дейді. Сонан соң: «Жүрегімді езеді көп 
сұмдықтар...», «Осылардың бәрін ойлап кел-
генде, айтшы қалай ауырмайды жүрегің?!» деп 
тұжырады. 

Осы өлеңдерін оқып отырып күйіну 
себебін аз-маз ұққандай боламын. Соның 
әсерімен оған арнап мына бір өлеңді жаздым. 
Алматыға бір қыдырып келгенде өзіне оқып та 
бергенмін.

Өлеңі мұң, жаны ізгі,
Астан-кестең, жамау-жасқау жүрегі.
Аңсай ма екен нарлықты, шын нағызды,
Неге алаулап тұр ақынның түр, өңі?

Адалдығы – байрағы,
Осы болу керек, сірә, сөз басы,
Еске түссе қайдағы мен жайдағы,
Өлең болып алар ерік көз жасы.

Көңіл-күйі қош емес,
Сирек соғар сағынышты сәт ерек,
Өмір күнде төрге бөстек төсемес,
Қолға суын құйып, Бәке, Бәкелеп.

Түн баласы арбап ап,
Көз жасына мұңын салып езеді.
Жапырақтай қайтпас жолмен қаңғалап,
Түптің түбі үзілерін сезеді.

Қам көңілін бірлеген,
Кейде тілдеп, кейде айналып Құдайды,
Кейде жаны баққа оранар гүлдеген, 
Кейде дым жоқ,
Неғылады?
Шыдайды!

Соры да бар бес елі,
Жаны арсыз денесімен жүр егіз.
Денесі өлсе, жаны көкке көшеді,
...Бұл өмірің өмір емес!
Білеміз!

Ол осы өлеңімді қадалып қайта оқып, 
«Менің жан дүниемді қалай дәл бергенсің» 
деп, риза болған сонда.

Құдай менің аузыма мұндай сөзді неге сал-
ды екен? Білмеймін. Бір анығы ерте ме, кеш пе, 
ақын біткеннің тағдырдан алатын еншісі осы 
болар деп пайымдаған шығармын.

***
– Ата, сіз қашан өлесіз, – деп аңғал сұрақ 

қойыпты бір қариядан үш жасар немересі. 
Сонда қария:

– Сен барда өлмеймін, – депті. Онысы 
«Сен шал болып, бақиға аттанып кеткен-
ше көңіліңнен өшпеймін» дегені болар. Сол 
айтқандай Бекем де біздің көңілімізден еш 
өшпек емес. 

Нұрлыбек САМАТҰЛЫ,
республикалық «Таң-Шолпан» 

әдеби-көркем, көпшілік 
журналының бас редакторы.

Алматы.

Тарихқа айналған баспасөз 
беттерін парақтаған кісі Би бі-
гүл Ерназарова, Шекер Қаң тар-
баева, Күлжан Әуезова се кілді 
еңбек озаттары туралы жа зыл-
ған мақалаларды оңай табады. 
Өйткені, кеңестік идеология 
еңбек адамдарын насихаттап, 
олар дың өмір жолын үлгі етуді 
өзінің басты тақырыбы санай-
тын.  

«1957 жылы социалистік жа-
рыста жоғары көрсеткіштерге 
қол жеткізіп, өзіне бекітіліп бе-
рілген 20 бас сиырдың әр қай-
сысынан 3000 литр сүт сауғаны  
үшін Сырдария ауданы Жам-
был колхозының сауыншысы 
Әуезова Күлжанды «Құрмет 
кітабына» тіркеу туралы об лыс-
тық партия комитетінің қау-
лысы шықты». Бұл – сарғайған 
газеттердің сыры. Біз мұнан 
әлі жасы отызға толмаған қа-
ра пайым ауыл еңбеккерінің 
Қы зылорда облысындағы са-
наулы саңлақтар қатарынан та-
былғанын танимыз. 

Колхоз сауыншысы К.Әуе-
зова 1958 жылы қара уын дағы 
әр сиырдан 3150 литр сүт сау-
ып, облыста рекорд орнатқан. 
Сөйтіп, облыстың «Ең үздік 
сауыншысы» атағын иеленген. 
Сол кезеңдерде сиыр қолмен са-
уылатын еді. Біздің білуімізде 
бұзаудың бас жібімен алысып, 
бес-алты сиыр сауған жең ге-
ле рі міздің тізесі жазылмай, 
белі айналып жатушы еді. Ал, 
20-30 сиырды тіз тұрғызатын 
Күлжан аналарымыз мұнша 
күш-қуатты қайдан алған деп 
таңғаласың! 

Колхоз-совхоздарға жаңа 
тех  нологиялардың енгізіле 
бас тауы біз айтып отырған ке-
зеңнен кейіндеу келген. Сиыр 
саууды агрегат арқылы жүзеге 
асыра бастағанда да Күлжан 
анамыз қасындағылардың 
төрт-бес сағатта зорға сауатын 
сиыр ларын бас-аяғы бір са-
ғатта сауып, қалған уақытын 
сиырдың күтіміне арнайтын 
болған. Ол кісі сиырды жайы-
лым шөбімен азықтандыруды 
аздық етеді деп санап, туралған 
жоңышқа, жүгері сүрлемі, 
қос палармен байытылған құ-
рама жем, күнжара жемімен 
қорек тендірудің арнайы ра-
ционы бойынша жұмыс істеу 
тәсілін меңгерген. Сонымен 
бірге қораның, сиырдың жеке 
басының тазалығына, туған 
төлді айыру күтіміне де ерекше 
көңіл бөлген. 

Осындай жанкешті еңбек 
арқылы жылма-жыл өзіне жүк-
телген міндеттемелерді ар -
ты ғымен орындап отырған 
Күлжан Әуезова 1960 жылы 
КСРО Жоғарғы Кеңесі Пре-
зи диу мының қау лы сымен, 
кеңес өкіметінің ең жоғары 
наградасы «Ленин» орденін 
омырауға таққан. Даңқты сау-
ыншы арқылы осылайша  Ким 

Дин Ман басқаратын Жамбыл 
колхозының аты күллі елге 
жайылған. 

1962 жылы Күлжан Әуезова 
Мәскеуде өткен КСРО тұтыну 
кооперациясы өкілдерінің VI 
съезіне шақырылған. 

1963 жылы Қазақ КСР Жо-
ғары Кеңесінің «Құрмет гра-
мотасымен» марапатталған. 
Ке ңестік кезеңнің тағы бір жо-
ғары марапаты «Еңбек Қызыл 
Ту» орденін алған. 1966 жылы 
наурызда КСРО Жоғарғы 
Кеңесі Президиумының қау лы-
сымен «Құрмет белгісі» ор де-
німен марапатталып, өзінің де, 
ауылының да беделін тағы бір 
биікке көтерген. 

1969 жылы қараша айында 
өткен Қазақ КСР кол хоз шы-
ла рының ІІІ съезіне Күлжан 
Әуезова мен жас механизатор 
Дәметкен Мәтенова қатысқан. 
Осы съезге барған сәтінде Қазақ 
КСР Коммунистік партиясының 
І хатшысы Д.А.Қонаевпен, 
екі мәрте Социалистік Еңбек 
Ері, дала академигі Ыбырай 
Жа қаевпен сұхбаттас болуы 
Күлжан ана өмірінің жарқын 
беттері еді.

1971 жылы 13 маусымда 
Күлжан Әуезова 8-ші шақы-
рылған Қазақ ССР Жоғарғы 
Кеңесінің депутаты болып сай-
ланған.

Ал, Қазақ КСР  Жо ғар  ғы 
Кеңесінің 1973 жыл ғы 19 қыр-
күйектегі қау   лы сы мен «Қазақ 
КСР ауыл шар уа шы лығына ең-
бек сіңір ген» құр метті атағы 
берілген.

1973 жылдан бастап Сыр-
дария аудандық партия ко-
митеті жоспарын артығымен 
орындаған жас сауыншы же-
ңімпаздарға арнайы Күлжан 
Әуе зова атындағы сыйлық тап-
сыру үрдісін қалыптастырды.

Атақ еңбек сүйген адамның 
артынан өзі іздеп жүреді екен. 
Жоғарыдағы К.Әуезоваға қа-
тысты деректер осы сөзіміздің 
бек дәлелі.

Балбармақ сауыншы Күлжан 
анамыз сол атақ-дәрежелерін 
ауыл адамдарының мүдделерін 
шешуге, еңбекерлердің тұр-
мы сын жақсартуға да жұмсай 
білген. Жеке мәселелерімен 
келіп көмек сұрайтындарды 
арнайы қабылдап, олардың 
ауыл көлемінде шешілмейтін 
мәсе ле лерін жоғарғы орган-
дарға депутаттық сауал етіп 
жолдаған.

Кеңестік кезең жекеменшік 
мүлікке қатаң  бақылау жа-
сайтын. Жаңа салынған же-
ке үй құрылысына қандай 
қаржы жұмсалғанының есе-
бі сұралатын. Бүгінде бір 
үйдің ауласында екі-үшеуі тұ-
ратын жеңіл автокөлік міну 
екінің бірінің қиялына кір-
мейтін. Сол кездерде депу-
тат Күлжан Әуезованың ық-
па лымен «Нива», «Москвич» 
жеңіл көлігін мініп, қызығын 

көрген кісілер өз ауылдары-
нан осындай атақты адамның 
шыққанына мың шүкір айту-
мен өтті. Институттан шығып 
қалған студенттерді оқуға қайта 
кіргізіп, тіпті ауылдастары 
үшін сот ісіне де араша түскен 
Күлжан ананы елжіреп еске ала-
тындар бүгінге дейін табылады. 

Бұрынғы Жамбыл колхо-
зы аталған қазіргі Сырдария 
ауданының Бесарық ауы лын-
дағы музейде осы ауылдан 
шығып Кеңес Одағының ең 
жо ғары марапаттарын ал ған 
еңбек озаттарының арнайы бұ-
рышы бар. Осы жердегі атақ ты 
шопандар – Жұмабек Әбенов, 
Сейітбек Мінайдаров, Рабиға 
Іздіқұлова, даңқты сауыншы 
Күлжан Әуезова жайлы жәдігер 
деректер бүгінге өнеге, ертеңге 
мирас болып сақталып тұр. 

Кешегісін ұмытпаған ел ғана 
келешектің даңғыл жолынан 
адаспақ емес.

***
Күлжан ананың баласы ақын 

Елубай Әуезовтің есімі бүгінде 
еліміздің әдеби ортасына жақсы 
танымал.

Болмысы берен, кеудесі ке-
нен Күлжан ана туралы осы 
шағын естелікті Елубай ақын-
ның анасына арнаған өлең шу-
мақ тарымен түйдік. 

...Жүректен мұңлы жыры 
ағып,

Болды, апа, балаң сыралғы.
Жұмада иіс шығарып,
Үзбей-ақ келем дұғамды.
Түсіме жиі ен, өтінем,
Жүрем ғой күтіп әрдайым.
Арқалап алғыс өтіп ең,
Жақсы да шығар жағдайың...
Ия, ақын сезіміне бір бой-

лап көрсеңіз, біраз сырға қаны-
ғарыңыз кәдік.

«Дінге сай қызметтерімен 
ата-анасын қуантқан адам Алла 
тағаланы қуантқан болады. Ал, 
оларды ашуландырған адам 
Алла Тағаланы ашуландырған 
болады» – дейді ислам ғұ ла-
малары.

Міне, бүгін Күлжан ана-
мызды күллі елі еске алып, ас 
беріліп, ат шаптырылып жа-
тыр. Жұма сайын иіс шығарып, 
үзбей дұға жасайтын ұлының 
да тілеуі осы. Анасының еңбегі 
кейінгілерге қашан да өнеге бо-
лып, «елім аман болса екен» де-
ген арманы өмір жалғастығымен 
өрлей берсе... 

Біз де соны тілейміз.

№ 
р/с

Қаржыландыру көздерінің бөлінісінде инвестициялық бағдарламаны (жобаны) іске асыру туралы ақпарат, мың теңге 
Іс-шараның атауы Өлшем 

бірлігі (заттай 
көрсеткіштер 

үшін)

Заттай 
көрсеткіштердегі 

саны

Инвестициялық 
бағдарламаның 
(жобаның) сома-

сы, мың теңге

Өз қаражаты Қарыз қаражаты Бюджет 
қаражаты

Реттелмейтін 
(өзге) қызмет

жоспар факт жоспар факт жоспар факт ауытқуы ауытқу 
себептері

жоспар факт ауытқуы ауықтқу 
себептері

жоспар факт жоспар факт

1 2 3 4 5 7 8 9 10 11 12 13 14 15 16 17 18 19 20
1 Қызылорда облысы Қазалы 

ауданындағы Арал-Сарыбұлақ топтық 
су құбырының №7 су айдау бекетін 
қайта жаңғырту және жаңарту

дана 1 1 145 746 131 283 145 746 131 283 14 463 нысан 2017 
жылы 100% 

аяқталды

        

2 Қызылорда облысы Арал ауданы 
Шижаға елді мекенінің сумен қамту 
жүйелерін қайта жаңғырту және 
кеңейту

шақырым 15,23 15,23 142 370 0 142 370 0 142 370

Бұл нысандар 
«Нұрлы жол» 
мемлекеттік 

бағдарламасы 
бойынша 2017 
жылы орында-
лып, балансқа 
қабылданған

 142 370 -142 370

Бұл нысандар 
«Нұрлы жол» 
мемлекеттік 

бағдарламасы 
бойынша 2017 
жылы орында-
лып, балансқа 
қабылданған

    

3 Қызылорда облысы Арал ауданы 
Аралқұм елді мекенінің сумен қамту 
жүйелерін қайта жаңғырту және 
кеңейту

шақырым 9,76 9,76 139 678 0 139 678 0 139 678  139 678 -139 678     

4 Қызылорда облысы Арал ауданы 
Бөген елді мекенінің сумен қамту 
жүйелерін қайта жаңғырту және 
кеңейту

шақырым 15,12 15,12 143 038 0 143 038 0 143 038  143 038 -143 038     

5 Қызылорда облысы Арал ауданы 
Қамыстыбас елді мекенінің сумен 
қамту жүйелерін қайта жаңғырту және 
кеңейту

шақырым 8,39 8,39 85 837 0 85 837 0 85 837  85 837 -85 837     

6 Қызылорда облысы Арал - Сарыбұлақ 
топтық су құбырының бастаған 
ұңғымаларын қайта құру

дана 1 1  95 967  95 967 -95 967 Қаражаттың 
болмауына 
байланысты 

(қосымша субси-
диялар жоқ), бұл 
объект бойынша 

құрылыс 2017 
жылы басталды.

        

 Барлығы:    656 668 227 250 656 668 227 250 429 419   510 922 -510 922      

Табиғи монополия субъектісінің инвестициялық
бағдарламаларын (жобаларын) бекіту, оларды түзету,

сондай-ақ олардың орындалуы туралы ақпаратқа талдау
жүргізу қағидаларына 4-қосымша

2018 жылғы "Қазсушар"  РМК "Арал" СЖКБД филиалының инвестициялық 
бағдарламаны (жобаны) орындау барысы туралы/ инвестициялық бағдарламаны (жобаны) 

орындау туралы ақпарат.

Балбармақ, берен 
болмыс, кенен кеуде

Сыр өнері орны 
толмас қайғыға душар 
болды.  Театрымыздың 
дарынды актрисасы, 
Қа  зақстанның еңбек сі -
ңірген қайраткері Бе гі-
мова Үмүгүлсін  Өрік -
бай қызынан қапыда 
айы   ры лып қалдық. 2019 
жыл  дың 12 маусымы 
күні 69 жасында өмір ден 
өткен Үмүгүлсін Бегі -
мо ваның қазасы Сыр 
өнері ұжымы үшін ауыр 
қайғы. 

Үмүгүлсін  Өрік бай-
қызы 1950 жылы 1 наурызда Қызылорда 
қаласында дүниеге келген. 1974 жылы 
Алматының Құрманғазы атындағы 
өнер институтының театр факультетін 
бітіріп, сол жылдан бастап Қызылорда 
облыстық Н.Бекежанов атындағы қазақ 
музыкалық драма театрында артист 
қызметін атқарып келді. 

Үмүгүлсін Бегімова театр сахна-
сында көптеген көрнекті рольдерді 
сомдады. Атап айтар болсақ, ең 
алғашқы Қ.Сатыбалдиннің «Аягөз 
ару» ертегісінде Тетелес, Қ.Мұха-
мед  жановтың «Бөлтірік бөрік астын-
да» комедиясында Жәмила, Т.Ах та-
новтың «Ант» спектаклінде Бәтима, 
Қ.Мұхамеджановтың «Жат елде» спек-
таклінде Ева Бройер және т.б көптеген 
рольдерді сомдап, өзінің шеберлігін 
шыңдады.

Соңғы жылдарда көптеген асыл 
аналардың бейнесін сомдады. С.Жү-

сіп тің «Адам болып 
өтейін» спектаклінде 
Күн бала, С.Ахмадтың 
«Ке  ліндер көтерілісі» 
ко  медиясында   Фармон, 
С.Ембергеновтің «Ана 
жүрегі» драмасында Нә-
зира, Қ.Мұ ха мед жа нов-
тың «Құ дағи келіпті» 
комедиясында Қымбат 
рольдерін аса ше бер лік-
пен сомдап, ха лық тың 
сүйіс  пен шілігіне бө л ен-
ді.

Бірнеше рет Мә-
де ниет министрлігінің, 

облыс әкімдігі мен мәдениет 
басқармасының Құрмет грамоталары-
мен наградталған. 2001 жылы Алма-
тыда өткен шағын жанр фестивалінде 
«Ең үздік әйел бейнесін жасағаны 
үшін» номинациясын жеңіп алып, сол 
фестивальдің лауреаты атанған. 

2007 жылы Ү.Бегімоваға «Қазақстан 
Республикасының еңбек сіңірген қай-
рат кері» атағы берілген болатын. Үмү-
гүлсін Бегімова өмірінің соңына дейін 
сахна тұғырынан түскен жоқ. Оның 
адами жарқын бейнесімен қатар шығар-
машылық мол мұрасы Сыр өнерінің та-
рихында және театр ұжы мы ның жадын-
да мәңгілік сақталады. 

Қызылорда облысының мәдениет, 
архивтер және құжаттама 

басқармасы, облыстық  Н.Бекежанов 
атындағы қазақ музыкалық 

драма театры ұжымы.

Бақұл бол, аяулы әріптес

Қызылорда облысының мәдениет, архивтер және құжаттама 
басқармасы мен облыстық Н.Бекежанов атындағы  қазақ музы калық 
драма театрының ұжымы театрдың артисі, Қа зақ станның еңбек сіңірген 
қайраткері

Үмүгүлсін  Өрікбайқызы Бегімованың 
ауыр науқастан қайтыс болуына байланысты марқұмның отбасы мен 
туған-туыстарына және сіңлісі, театр қызметкері Мұраткүл Бегімоваға  
қайғыларына ортақтасып, көңіл айтады.

Қызылорда облыстық мамандандырылғын ауданаралық эконо ми-
калық сотының  2019  жылдың  7  маусымдағы ұйғарымымен "Кен-
Ай-Ойл Кызылорда" ЖШС-на (БСН 0208400 03571)  қатысты оңалту 
рәсімін қолдану бойынша азаматтық іс қозғалғанын хабарлайды.

Барлық талап-тілектер мына мекен-жайда қабылданады: 
Қызыл орда қаласы, Әйтеке би көшесі 29 үй. 

ЕҢБЕКТІҢ ДАҢҚЫ

Күлжан Әуезова 1929 жылы туған, 30 жылдай сауын-
шы болып, еңбек адамы есебінде ке ңес тік дәуірдің барлық 
жо ғары атақтарына қол жет кізген Батыр ана.
Дүйсенбек АЯШҰЛЫ.

Өлең боп келді өмірге, 
өлең боп өтті өмірден...

Қызылорда облыстық теледидарының бір топ қызметкерлері: Оң жақтан бірінші 
Нұрлыбек Саматұлы, «Сыр бойы» газетінің тілшісі Итен Қарымсақов, Бексейіт Шайланов, 
Төремұрат Әлжанов, Ертай Ақпанбетов.

Хабарландырулар
Қызылорда облыстық мамандандырылғын ауданаралық эконо ми-

калық сотының 2019  жылдың 11 маусымдағы ұйға ры мымен "Тана-
тар-Курылыс-Сервис" ЖШС-на (БСН 100440008664)  қатысты оңалту 
рәсімін қолдану бойынша азамат тық іс қозғалғанын хабарлайды.

Барлық талап-тілектер мына мекен-жайда қабылданады: 
Қызыл орда қаласы, Әйтеке би көшесі 29 үй. 



Халқымызда тектілік ұғы мы тереңде жатыр. «Тек
ті ден текті туады, тектілік тұ қым қуады» деп бекер
ге айтылмаса керек. Текті зерттеу Еуропа елдерінде 
ХІХ ғасырда ғана қолға алынса, біздің халқымыздың 
тәжірибесінде бұрыннан бар.

Табиғилыққа тең келері жоқ
Қыз баланы сұлулықтың, 

нәзіктіктің символы деп 
санаған. Сол себепті де Айсұлу, 
Әсем, Айгерім және тағы да 
басқа көркем есімдермен атаған.

 

Сұлулық – өлшенбейтін құбылыс. 
Десе де, табиғат берер тартымдылық 
барлық нәзік жандыда бірдей емес, сол 
себепті де күнделікті косметикалық 
бояуға немесе сұлулық салондарының 
қызметтеріне жүгініп жатады.

«Сұлулық құрбандықты талап 
етеді!» Иә, бұл барлық нәзік жандыға 
таныс, тіпті сұлулық сыйлайтын 
салондардың ұранына айналған сөз. 

XV-XVI ғасырда Еуропаның Италия, 
Франция, Испания секілді бірқатар 
елдерінде беттің әріне аса мән 
беретін қыздар жиналып топтар, сән 
үйлерін құра бастаған. Ең қызығы, 
қыздар сұлу болып көріну үшін 
кірпіктері мен қастарын құрбан еткен 
көрінеді. Бұны сол уақыттарда өмір 
сүрген әйгілі суретші Леонардо да 
Винчидің «Моно Лиза» портретінен 
де аңғаруымызға болады. Бірақ, қазір 
сұлулықтың мұндай өлшемі бұл ел-
дерде толығымен жойылған.  Дәл осы 
кезеңде көршілес Аспан асты елі де 
сұлулық үшін күресті бастап кеткен 
болатын. Табиғи өнімдерден бет-
ке колданатын түрлі косметикалық 
өнімдер ойлап тауып жатты, бірақ 

бұл қауіпсіз емес еді. Дәл осылай 
сұлулықтың сырлары мен құпиялары 
ашыла бастады. 

XX ғасырдың ортасында күнделікті 
қолданатын, сапалы косметикалық 
бояуды іздеушілер саны күн санап 
арта бастаған, нәтижесінде Еуропа 
елдерінен шыққан түрлі компания-
лар әлемдік нарықта мол сұранысқа 
ие болды. Бақытымызға орай, қазіргі 
кезде сұлулық саласы айтарлықтай 
жақсы дамыған әрі қауіпсіз. «Co co 
Chanel», «Versace» сынды танымал 
косметика брендтері бүгінгі таңға 
дейін сұлулық әлемінде өз деңгейін 
жоғалтқан жоқ.

Қыз баласының сұлу болуға не-
месе сұлулығын айшықтауға деген 

талпынысы көптеген еңбекті талап 
етіп келеді. Жыл мезгілдеріне, уақыт 
талабына сай сұлулыққа деген күтім 
де өзгеріп отырады.

Ертеден қазақтар бұл сұлулықты 
табиғилықпен өлшеген. Бір қуанарлы, 
соңғы жылдары табиғилық пен тазалық 
әлемдік трендке айналып келеді. 
Сұлулық салондарында визажист мен 
косметолог мамандардың кеңесін 
алушылар да, табиғи сұлулықты 
сақтауға арналған қызметтер көлемі 
де артқан. Тіпті «табиғи макияж» 
секілді жаңа қызмет те қосылған. Ең 
сапалы макияж — көрінбейтін ма-
кияж. Айналаңдағы адамдар сенің 
макияжыңа емес, жарқыраған теріңе 
және табиғилығыңа тамсануы тиіс.

Қазіргідей қолжетімді заманда 
сұлулыққа шекара жок. Сізге сұлулық 
салондарының қызметтері ұнамаса, 
онда үй жағдайында-ақ өзіңізге 
күтім жасасаңыз болады. Бірақ еске-
ретін жайт: өз сұлулығыңыздың 
қауіп сіздігін ойлаған да абзал. Сұлу-
лығын одан әрі сәндеп, әдемілігін 
айшықтаймын деп жапа шеккендер 
де аз емес. Сондықтан әдемі болудың 
қауіпсіз жолын іздеген жөн.

Табиғат – ұлы сәнгер. Біз тек 
табиғат берген сұлулық пен нәзіктікке 
өз үлесімізді қоса аламыз.

Рәпіш ТӨЛЕП,
Қорқыт ата атындағы 

ҚМУдың 3курс студенті.

Қорқыт ата мен Желтоқсан 
көшелерінің қиылысына жет-
кенде бұрынғы түймедақ 
бей не сіндегі субұрқағы бар 
аллеяда жерге төгіліп жат-
қан тұтты байқадық. Бала 
кезімізде аузы-басымыз тора-
ла-торала болып талай жеген 
едік, сол еске түсіп, адам бой-
ына тиер-тимес болып тұрған 
бұтақтың біріне қол создық. 
Баданадай жидек уылжып тұр 
екен.  

Баяғының бұйдасында 
кет кен балалықтың бал-
дай дәміне елтіп, біраз тұ-
рып қалған екенбіз, «Түһ, 
жарықтық, бабына келген 
екен» деген дауыс ойымызды 
бөліп жіберді. Анадай жерден 
әдейі бұрылған жігіт ағасы 
екен. Бұтақтың бірін иіп жа-
тып, тұттың біз білмейтін пай-
дасын санамалай жөнелді. Ай-
туынша, өзі осы талдың 200 
түбін егіпті. «Мұны тоя жесең, 
ағзада калий жетіспеушілігі 
дегенді ұмытасың, жүректің 
жұмысын жақсартады» дейді.  

Тұттың орташа «жасы» екі 
ғасырдан асады екен. Кейбірі 
300-500 жылға дейін өсіп 
тұрады. Иордан өзенінің ба-
тыс жағалауындағы Иерихон 
қаласында екі мың жылдық 
тұт ағашы әлі тұр. Аңыз бо-
йынша кезінде Иса пайғамбар 
күннің ыстығында осы 
ағашты көлеңкелепті деседі. 

Жә, тым шығандап қай-
теміз. Өзімізде де мыңдаған 
жыл мызғымай тұрғандары 
кездеседі. Түркістан қала сы-
ның іргесінде Қарнақ атты 
ауыл бар. Қожа Ахмет Ясауи 
кесенесіндегі атақты тайқазан 
құйылған елдімекен 1300 
жылдан бері өсіп тұрған тұт 
ағашымен де танымал. 

Көнекөздердің айтуынша, 
бұл ағашты мұсылмандықты 
уағыздаушы діндар имам 

Бақли еккен көрінеді. Енді бірі 
пайғамбарымыздың әскер сар-
дары қадаған шыбықтан өнген 
деседі.  Бүгінде ортасын шірік 
кеулеп бой-бой жарылып жат-
са да жан-жағындағы бұталар 
жыл сайын бүршік жарады.  

Тұт шырының құрамында 
денсаулыққа пайдалы көп эле-
менттер жинақталған. Тәтті 
жидек ағзаны токсиннен та-
зартады, май клеткаларын 
жояды. Бұған есте сақтауды 
жақсартып, тыныштандыра-
тын қасиетін және қосыңыз.  

Жидегінде сахароза, фрук-
тоза, эфир майы, минералды 
заттар, органикалық қыш-
қылдар, әсіресе, С дәрумені 
өте көп мөлшерде болады. 
Сондықтан да оны кептіріп, 
қыс бойы пайдаланатын елдер 
де бар. 

Емдік мақсатта жапы рағы, 
діңінің қабығы да қол да ны-
лады. Ертеде жапы рағының 
шырынын қарақұрт шаққанда, 
тіс ауруына, ауыз қуысы 
уылғанда ем ретінде пайдала-
ныпты. Тұмау, қант диабеті, 

көз ауруларын болдырмайтын 
қасиеті бар. Түрлі аурудың, 
әсіресе, қан қысымының 
бірден-бір емі. Тұт жайлы 
танымымызды кеңейтпекке 
интернетке үңілгенде тапқан 
мәліметіміз осылай дейді. 

Айтпақшы, бұл ағаштың 
жапырағымен қоректенетін 
құрттың таза жібек шыға-
ра тынын білетін боларсыз. 
Мұны Қытай елі мыңдаған 
жылдар құпия сақтап келген. 
Үш мың жылдан астам уақыт 
жібек өнімі тек осы елден ғана 
экспортқа жөнелтіліп жат-
ты. Құпия толықтай ашыл-
мағанымен кейіннен жібек 
өндірісі Жапония, Үндістан, 
Орта Азия елдеріне ойыса 
бастады. Бұрындары бізбен 
іргелес Түркістан облысында 
да жібек құртын өндіру қолға 

алынған еді. Қазір сол өңірден 
тоқтап қалған өндірісті 
жандандырмаққа талап қылған 
азаматтар табылып жатқан 
көрінеді.

Ал енді осы қасиетін 
тәптіштеп, тауыса алмай 

отырған тұтыңыз бізде 
көп өседі. Обалы не керек, 
жарықтық жыл сайын төгіп 
салады. Бірақ, жерде езіліп 
жатқан жемісіне еңкеймек 
түгіл, өсіп тұрғанын теріп же-
ген ешкімді көрмейміз. Дәрі-
дәрмекпен өскен жеміске үйір 
балалар осы тұтты жатырқап 
тұрады әйтеуір.

Тұт түбіндегі әңгіменің 
әсерінен арыла алмай келе 
жатқанда көршім жолықты. 
Қолымдағы таңбадан байқаса 
керек, «Тұт теріп келе жатсың 
ба?» деп таңдана сұрады. 
Мұнымды өзінше ерсі санап 
тұрғанын көзі айтып қойды. 
Жауап беруге ерініп, бас изей 
салдым. 

Тұттың ағза үшін тұнып 
тұрған пайда екенін бұл 
қайдан білсін?...

Өткенде «Жаңа базардан» үйімізге қарай жаяулай 
тарт тық. Қол бостау кезде аяқ жолға түсіп алып, аяң да
ғаннан артығы жоқ негізі. Бір сәт қымқуыт тіршіліктің 
қамытын босатып, ойлануға жақсы.

Қазалы қаласындағы «Ша-
ғала» балаларды сауықтыру 
де  малыс орталығының атағы 
бар шаға мәлім. Сырдария өзе-
нінің нақ іргесіне орналасқан 
орталық көпшіліктің назарына 
алыстан шалынады. Аумағы ат-
шап тырым мекенге қадам бас-
қаннан, жайқалған жасыл же-
лекке бөленген кейпі кеудеңізге 
қуаныш ұялатады.

Міне, «Шағала» орталығы 

жазғы тынығу маусымы бала-
ларды кезекті рет қабылдады. 
Лагерьдің жазғы маусымының 
ашылу салтанатына қатысқан  
аудан әкімі Мұрат  Ергешбаев 
бастаған азаматтар демалыс 
кезінде балалардың жақ сы ты-
ны ғып, уақыттарын тиімді 
пайдалануларына ті лек  тестігін 
білдіріп, өнерлі өрен дер да йын-
даған концерттік бағ дарламаны 
тамашалады.

Лагерьдің бірінші ауысы-
мында 125 оқушы демалуда. 
Ты нығушылар тәулігіне бес 
мезгіл тамақтанады. Олардың 
уақытты көңілді әрі тиімді өт кі-
зуі назарға алынған. Орта лықта  
13 тәрбиеші жұмыс істеп, ар-
найы дәрігер мен стоматолог 
бөлінген.

Тынығу орнында биыл жеті 
ауысымда 875 бала тынығатын 
болады. Тұрмысы төмен отба-
сы балаларының демалуы үшін 
жергілікті бюджеттен қаржы 
қаралған.

Қазалы ауданы.

Жадырап жаз да жетті. Жазғы демалысқа шыққан ойын 
балаларының қуанышы ерекше. 

Жұмабек ТАБЫНБАЕВ.

Айсәуле ҚАРАПАЕВА.

Мұрат ЖЕТПІСБАЕВ.

«Шағаладағы» шаттық

Тұт бойында тылсым бар

Ата-бабамыз айтқандай. 
Жеті атасын білген ұл,
Жеті жұрттың қамын жер. 
Өзін ғана білген ұл,
Құлағы мен жағын жер.
Халық арасында «Тектілік 

жеті атадан бастау алады» 
деген керемет қанатты сөз 
бар. Жеті атадан қыз алыс-
пау сонау ғасырларда Тәуке 
ханның «Жеті жарғысында» 
жазылған. Текті бабалары-
мыз ненің дұрыс, ненің бұрыс 
екенін жақсы білген. Бола-
шақ ұрпағы бойына жақсы 
қасиетті жиып жетілсін де-
ген ниетпен текті жерден қыз 
алысқан. Ал қазіргі кезде бұл 
дәстүріміз ұмыт қалғандай. 
Себебі жастар болашақ жа-
рын өзі таңдайды. Соңғы кез-
де сүйгеніне тұрмысқа шығу 
жайлы ұсынысты өзгелерден 
ерекше етіп өткізу сәнге ай-
налды. Жігіттеріміздің қыз  -
дың алдында тізерлеп, «Ме-
нің өмірлік жарым болшы» 
дегенін әлеуметтік же лі ден 
көріп жүрміз.  Шетелге елік-
тей міз деп бабалар сал ған 
сара жолдан «сырғып» бара 
жат қанымыз жастарды ой-
ландырмайды. Олардың осы 
іс-әрекетін «тәйт» деу ге тиісті 
үлкендердің өзі ма құл дап 
отырған соң не өкпе айтарсың? 
Хош делік. Бірақ бір-біріне 
сондай ыстық сезі мін білдірген 
жастардың көп ұзамай жолы 
екіге айырылып кетеді. Тіпті әр 
баласын әр некедегі күйеуінен 
туып, өз ұрпағының тегінен 
айырылуына «үлес» қосатын 
аналарға не деуге болады?

Бүгінде орыстардың айтып 
жүрген родология ғылымы, 
біздің әу баста мыңжылдық 
тәжірибемізден өткен тектілік 
ұғымына ұқсайды. Ресей ға-
лым дарының айтуынша, адам-
ның психологиялық-физио-
ло гиялық ерекшеліктері, 
әдет-қылықтары, дүниетаным 
мен ойлау жүйесі тұқым қуа-
лау арқылы беріледі. Соны-
мен қатар, ата-бабасының 
бойындағы ерекше қасиет-
тер дің ұрпағына дариты-
нын да білеміз. Мәселен, 
арғы аталарында әулиелік, 
көріп келдік қасиет болса, ол 
ұрпағына беріледі. Сынық-
шы лық, ақындық, ұсталық, 
етік шілік, сал-серілік сияқты 
ерекшеліктер де солай жеті 
атадан қонатын қасиет.

Қазақта «қандағы қасірет» 
деген және бір түсінік бар. 
Француз ғалымы, психо те -
рапевт Анн  Шутценбергер 
«Ата-баба синдромы» деген 
кітабында әке-ше ше сінің өмі-
рінде орын ал  ған күй зе лістер 
мен оқи ғалар ұр па ғы  ның ба-
сында қай та ла на тынын зерт-
теген. Кезінде ақын Артюр 

Рэмбо осы генмен берілетін 
отбасылық мәселелермен зар-
дап шеккен көрінеді. Оның 
6 жасында әкесі отбасын та-
стап кетеді. Одан 100 жыл 
кейін шегінетін болсақ, ба-
басы да әкесін осы жасқа 
толғанда қалдырып кеткен 
екен. Осылайша, бұл әу-
лет те, ер азаматтардың тас-
тап кетуі не қайтыс болуы 
ұрпақтан ұрпаққа берілгенін 
айтады. Алысқа бармай-ақ, 
айналамыздағы адамдардың 
өмірінен де мысал келтіруге 
болады. Мысалы, өзім жақын 
танитын отбасының әкесі 
мүшел жасқа аяқ басқан 
уақытта көлік апатынан көз 
жұмса, арада біршама жыл 
салып, дәл сол күні баласы да 
дүние салды. Тағы бір отба-
сында суицидтің орын алуын, 
қандықол қылмыскер шығуын, 
әжелеріміз сол әулеттің әкесі 
кезінде өзіне қол жұмсағанын 
не ұры-қары болғанымен бай-
ланыстырып отыратын. Міне, 
бүгінгі психологтардың айтып 
жүрген пәлсапасының сыры 
осында жатыр. Ата-бабасының 
жасаған қателіктері жеті 
ұрпағына берілмес үшін, ең 
алдымен, әр адам өзінің тегін 
білуі тиіс. Себебі, балаңыз 
сіз үшін зардап шекпеуі ке-
рек. Қазақта «жақсы әке ба-
ласына  қырық жыл азық» 
деген сөз осындайда айтыл-
са керек. Егер әке-шешесі 
біреудің ала жібін аттамай, 
ешкімге зәбір көрсетпей 
адал өмір сүрсе, кейін оның 
ұрпағы ауру-сырқау мен 
түрлі қауіп-қатерден аман 
болады. Кейбір отбасында 
ұл бала тұрақтамаса, не ба-
лалары ұрпақ сүйе алмаса, 
оның да түп төркіні осы ген-
де  жатқанын ғалымдар рас-
тап отыр. Мұндайда қазекем, 
«кесірің балаңа тимесін» деп, 
тура жолдан тайқымай, адал 
іс жасауды үнемі еске салып 
отырған. 

Ғалымдардың пайымда-
уынша, адам егер де өзінің 
тегіне талдау жасап және 
қарсы әрекет етіп, ең бірінші 
психологиялық тұрғыда да-
йындық жасаса, қанмен ке-
летін «кеселдерге» қарсы тұ-
руға болады. Кей адамдар, 
текпен келетін түрлі бел гі-
лер дің түпкі мәнін тү сінбей, 
кінәні өзінен іздеуі мүмкін. 
Алайда, «тамырына» үңілер 
бол са, көп сұрақтың шешімін 
табар еді. 

Әңгіменің түйіні, ұрпа ғы-
ңыздың алдындағы жауап-
кер шілікті сезіне отырып, 
не  мере-шөбереге тек жақсы 
қа   сиеттеріңіз бен сауапты іс-
те ріңізді қалдырып кетуді ой-
лаған жөн болар.

Тектілік 
тамыры тереңде

Бүгінде азабы мен 
ғажабы қатар жүретін 
ақындық өнерде талант
ты жастардың тұтас бір 
шоғыры қалыптасып 
келеді. Ойлары отты, 
қиялы ұшқыр. Жүрегінде 
жалын, жанарында 
оты бар жастардың 
бірі – әріптесіміз Ақтөре 
Ибрагимұлының 
«Жүректегі жазулар» атты 
өлеңдер кітабы жарық 
көрді. 

«Жастар жылы» аясында жа-
рыққа шыққан өлеңдер жина-
ғында ақынның соңғы жылдары 
жазған жауһар жырлары енген. 
Тілге жеңіл, терең ойлы жазбалары 
оқырманға ерекше әсер қалдырады. 
Мәселен. «Ақын болу – жан сақ-
тамау, ар сақтау», «Ерте келдім 
заманға ай-күнімнен», «Сұлулыққа 
құштармын», «Өлеңімді өміріме 
баладым», «Сөкпеңдер мені, доста-
рым» деген өлеңдері жас буынға 
ой саларлық дүние.  Жас ақынның 
алғашқы туындысы жырсүйер 
қауымға арналады. 

Ақын болу – 
ел атынан наз айту,

Ақын болу – 
бақытыңды азайту.

Ақ қағазды 
жайнамаздай қадірлеп,

Елге арнап ең киелі сөз айту, –
деп Ақтөренің өзі жыр ла ғандай, 
әріптесімізге биік белестерден 
көрініп жүре беруіне тілектестік 
білдіреміз.

«СБ» ақпарат.

Жас 
ақынның 
жауһар 
жырлары


